
Engetelaswintshwa wa SARS 

mayelana na nguva yo fayila eka 

vanhu na tithirasiti 

Tshwane, 5 Mhawuri 2021 – Vukorhokeri bya Xibalo bya Afrika-Dzonga (SARS) byi tsakela ku 

tsundzuxa vahakelaxibalo lava nga riki va nkarhinyana ku fayila mitlheriso ya vona hi ku tirhisa 

tichanele ta xidijiti leti nga kona to hlayiseka no hatlisa ku fikelela siku ro pfala ra ti 23 Hukuri 

2021. 

Tichanele ta xidijiti ta kumeka eka vukorhokeri byo hambanahambana ku katsa na eFiling, SARS 

MobiApp, na webusayiti na vukorhokeri lebya ha ku tivisiwaka bya SMS. Ti hlayisekile ku ti 

tirhisa naswona ti ta pfuna ku sivela ntluleto ku suka eka Covid tanihileswi vahakelaxibalo va nga 

byi tirhisaka va tigedlile emakaya ma vona. 

Vukorhokeri bya SMS byi pfumelela vahakelaxibalo lava nga na data na mfikelelo wa 

tikhomphyutara kumbe tiqingho ta vutlharhi leswi pimiweke ku rhumela SMS eka SARS hi ku 

tirhisa nomboro 47277 ku languta loko va fanerile ku rhumela ntlheriso (tanihileswi ku nga riki 

vahakelaxibalo hinkwavo lava faneleke ku rhumela ntlheriso). 

Vahakelaxibalo va nga tlhela va rhumela SMS eka 47277 ku kombela nomboro ya rheferense ya 

xibalo na xitatimende xa akhawuti kumbe nsalo wa xitatimende. Yi nga tllhela yi tirhisiwa ku buka 

xitshembhisano xo vulavula na ejente ya SARS kumbe ku endzela rhavi. Vuxokoxoko eka 

matirhiselo ma vukorhokeri bya SMS bya kumeka eka webusayiti ya SARS www.sars.gov.za 

Tichanele tin'wana ta xidijiti to fana na eFiling na SARS MobiApp ti nga tirhisiwa ku lulamisa 

username na password, ku fayila ntlheriso, ku kuma xiyimo xa nandzeleriso wa xibalo, ku endla 

hakelo na swo tala. 

SARS yi rhumerile 3.4 million wa mihlahluvo leyi tiendlekelaka (auto assessments) ku sukela hi 

ti1 Mawuwani. Kwalomuya ka 1 million wa vahakelaxibalo va amukerile mihlahluvo leyi 

http://www.sars.gov.za/


tiendlekelaka naswona kwalomuya ka 800 000 wa vona va amukeile handle ka micinco. Leswi swi 

kombisa mpimo wo humelela wa 82%.  

Mimbhurisano leyi hinkwayo na SARS yi tirhiwile hi ku tirhisa eFiling na MobiApp, naswona 

MobiApp yi vonile engetelo wa 60% hi ntirhiso ku sukela eka lembe leri nga hundza. 

SARS yi hakerile R 8 billion eka mivuyiselo ya timali, leyi vumbaka 87% wa vahakelaxibalo 

lava faneleke ku yi amukela. Mivuyiselo ya mali yi hakeriwile eka vahakelaxibalo eka 72 wa 

tiawara, leswi ku nga vumbhoni byo engetelela bya leswaku tichanele ta xidijiti ti le ku tirheni ku 

vuyisela vahakelaxibalo. 

Vahakelaxibalo lava nga kotiki ku tirhisa byin'wana bya vukorhokeri lebyi va nga buka 

xitshembhisano ku endzela marhavi man'wana na man'wana ma SARS lama nga ta pfula hi ti 16 

Mhawuri. Xikombelo xa xitshembhisano xi ta tiyisisiwa hi SARS naswona vahakelaxibalo 

ntsena lava nga na switshembhisano leswi tiyisisiweke ku ta korhokeriwa vona ku sungula, 

naswona vahakelaxibalo lavan'wana va ta korhokeriwa endzhaku. 

Ku engetelela, SARS yi ta tirhisa Tindhawu ta Vukorhokeri ta le Handle to fana na tiyuniti ta 

xibalo ta swifambo na tindhawu ta vukorhokeri etindhawini to hambanahambana leti taleke 

vanhu ku anamisa ku ya emahlweni vukorhokeri bya hina eka vahakelaxibalo. Vuxokoxoko 

mayelana na masiku na tindhawu swi ta vekeriwa eka webusayiti ya SARS www.sars.gov.za 

Khomixinara Edward Kieswetter u te, "Ndzi navela ku kombela vahakelaxibalo ku anakanya hi 

vurhonwana loko swi fanerile ku endzela rhavi kumbe ku tirhisa tichanele ta hina ta xidijiti leti 

antswisiweke no hatlisa." 

Mayelana na vuxokoxoko, tihlanganise na SarsMedia@sars.gov.za 

 

  

 

http://www.sars.gov.za/
mailto:SarsMedia@sars.gov.za

